
OL YANGFALA OLI ASKEM � PEPA BLONG FULUMAP

?Olsem Wanem Blong Kam Gud Moa
Long Ol Prea Blong Yu?

s

Haf ya bambae i givhan long yu blong luksave sam rod mo ol fasin we yu save folem blong toktok wetem God.

SAM ROD
?Yu yu harem se oltaem yu stap tokbaot

semfala samting taem yu prea?
Sipos yes, traem mekem olsem:

Yu raetem tri samting we yu
wantem talem tangkiu from.

“Taem mi talem tangkiu
long Jehova hemia i mekem
mi lavem hem moa, from we
mi traehad blong tingbaot
evri gudfala samting we
hem i mekem long mi. Mo
hemia i mekem se mi gat
fasin tangkiu moa.”—Janet.

Yu raetem tri samting we yu
stap wari from.

“Taem mi talemaot long
Jehova, olgeta samting we i
stap long hat blong mi, he-
mia i mekem mi harem gud
tumas, mi no moa tingbaot
samting we i mekem mi
wari, mo mi luk Jehova ol-
sem wan trufala fren.”
—Kiara.

Yu raetem nem blong tri man
we yu save se oli stap fesem
hadtaem.

“I gud blong prea from ol
Kristin we oli stap fesem
hadtaem long ol ples farawe
o maet wan we i stap klosap
nomo long yu we i stap
fesem hadtaem.”—Shelby.

!Yu jes faenem naen samting we
yu save tokbaot taem yu prea!

Traem
Mekem:

“Yu raetemdaon lis blong ol samting
we yu wantem prea from mo lukluk
lis ya bakegen bifo we yu prea.
Sloslo bambae yu tingbaot plante
moa samting, nao bambae i isi moa
blong yu talemaot long Jehova
olgeta samting we i stap long
tingting blong yu.”—Siara.

TAEM YU PREA
?Weswan long ol prea ya we yu faenem

se i had blong mekem?

DIP PREA
(Yu luk Hibrus 5:7.)

PREA OLTAEM
(Yu luk 1 Tesalonaeka 5:17.)

LONGFALA PREA
(Yu luk 1 Samuel 1:12.)

?Wanem mak we yu save putum taem yu prea?

“Samtaem mi harem se ol prea
blong mi oli ‘no dip inaf.’
Mi mas traehad blong talemaot
long Jehova samting we i rili stap
long hat blong mi.”—Loren.

Mak blong mi: �������������������������������������������������������������������������������������

“Yumi faenem taem blong teks mo
toktok long fon wetem ol fren. Be
impoten samting we yumi save
mekem, hemia blong ‘storian’
wetem Jehova. Hemia samting
we i mas stap fasples.”—Alana.

Mak blong mi: �������������������������������������������������������������������������������������

“I gud yu tektaem blong prea,
from se moa we yu prea, moa we
bambae yu talemaot ol samting
we i stap long hat blong yu.”
—Teresa.

Mak blong mi: �������������������������������������������������������������������������������������

TRAEM MEKEM

Prea eni taem
Wan yangfala we nem blong hem Maria
i talem se: “Wan dei mi lukluk long skae, mo
mi luk we i naes tumas. Long semtaem ya
nomo, mi talem tangkiu long Jehova mo
from ol naesfala samting we hem i wokem.”

Faenem wan kwaet ples
Wan yangfala we nem blong hem Kimbeli
i talem se: “Samtaem mi sidaon aotsaed mo
mi prea long Jehova. Taem mi luk olgeta
samting we hem i wokem, mi harem se mi
kam klosap moa long hem, i olsem se hem
i stap klosap nomo taem mi prea long hem.”

Ol kwaet ples we mi save stap long hem
blong prea:

Ridim ol prea we oli stap long Baebol
Wan yangfala we nem blong hem Helena i ta-
lem se: “I gud tumas blong ridim buk blong
Ol Sam, hemia i halpem mi blong luk olsem
wanem ol narafala oli talemaot ol tingting mo
filing blong olgeta long Jehova, mo hemia
i mekem se mi tu mi wantem mekem semak.”

Ol prea long Baebol we oli givhan long mi:

���������������������������������������������������������������������������������������������������������������������������������������������������������������������������������������������������������������������

